ՀԻՄՆԱՎՈՐՈՒՄ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԻՐԱՎԱԿԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ  «ԴԱՏԱԿԱՆ ԳՈՐԾԵՐԻ ՓԱՍՏԱԹՂԹԵՐԻ ԹՎԱՅՆԱՑՈՒՄ ԵՎ ԷԼԵԿՏՐՈՆԱՅԻՆ ԴԱՏԱՐԱՆՆԵՐԻ ՀԱՄԱԿԱՐԳԻ ՆԵՐԴՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2018 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀՀ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀՀ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
   2017 թվականի ապրիլի 7-ին ՀՀ արդարադատության նախարարության (այսուհետ` ՀՀ ԱՆ) և ԱՄՆ միջազգային զարգացման գործակալության (այսուհետ` ԱՄՆ ՄԶԳ) միջև կնքվել է «Հայաստանում դատական արխիվային նյութերի թվայնացման» դրամաշնորհային ծրագրի (այսուհետ` Ծրագիր) իրականացման մասին համաձայնագիր (այսուհետ` Համաձայնագիր): Ծրագիրն իրականացնում է ՀՀ արդարադատության նախարարությունը, ի դեմս «Դատաիրավական ծրագրերի իրականացման գրասենյակ» պետական հիմնարկի (այսուհետ` Դատաիրավական ԾԻԳ): Ծրագրի շրջանակներում ՀՀ կառավարության 08.06.2017թ. թիվ 615-Ն որոշմամբ Դատաիրավական ԾԻԳ-ին հատկացվել է 79,979.32 հազ. դրամ (ծրագիր՝ 03.03.01.06 -Դատական արխիվային նյութերի թվայնացում): Ծրագրով նախատեսված է ձեռք բերել 10 հատ համակարգչային սկաներներ՝ 16,637.6 հազ. դրամ ընդհանուր արժեքով, 1 հատ համակարգչային սերվեր՝ 4,753.6 հազ. դրամ ընդհանուր արժեքով և համակարգչային ծրագրային փաթեթների մշակման և փաստաթղթերի թվային արխիվացման ծառայություններ՝ 58,588.1 հազ. դրամ ընդհանուր արժեքով:

Այնուհետև, ՀՀ արդարադատության նախարարության և ԱՄՆ ՄԶԳ միջև 2017 թվականի նոյեմբերի 6-ին կնքված լրացուցիչ համաձայնագրով Ծրագրի բաղադրիչներում կատարվել են որոշակի փոփոխություններ, առ այն, որ թվայնացվեն ոչ թե արխիվացված դատական գործերի փաստաթղթերը, այլև գործող դատական գործերի փաստաթղթերը՝ զուգորդելով այդ գործընթացը էլեկտրոնային հայցերի/էլեկտրոնային դատարանների համակարգի ներդրման, դատարաններում էլեկտրոնային տեղեկատվական և էլեկտրոնային փաստաթղթաշրջանառության համակարգերի (CAST և Datalex) արդիականացման և համապատասխան ֆունկցիոնալության զարգացմամբ: Սա հնարավորություն է տալու քաղաքացիներին և դատարաններից այլ օգտվողներին էլեկտրոնային եղանակով դատարան հայցադիմումներ, դիմումներ, գրավոր ապացույցներ, միջնորդություններ ներկայացնելու, գործի նյութերին էլեկտրոնային եղանակով ծանոթանալու, փաստաթղթերի պատճաններ ստանալու և էկելտրոնային ծառայության այլ հնարավորություններից օգտվելու համար: 
Այսպիսով, 2017 թվականի նոյեմբերի 6-ին կնքված լրացուցիչ համաձայնագրով «Հայաստանում դատական արխիվային նյութերի թվայնացման» դրամաշնորհային ծրագիրը վերանվանվել է «Դատական գործերի փաստաթղթերի թվայնացում և էլեկտրոնային դատարանների համակարգի ներդրում Հայաստանի Հանրապետությունում» (այսուհետ` Փոփոխված Ծրագիր), իսկ դրա հիմնական բաղադրիչները սահմանվել են` 

1) Դատական գործերի փաստաթղթերի թվայնացում և դրանց ինտեգրում էլեկտրոնային դատարանների նոր ստեղծվելիք համակարգում: 

2) Էլեկտրոնային դատարանների, այդ թվում` էլեկտրոնային հայցերի ներկայացման համակարգի մշակում դատական տեղեկատվական փոխինտեգրված համակարգերի արդիականացման միջոցով,

3) Նոր համակարգի երկարաժամկետ կայունության և հանրային իրազեկման ապահովում: 
Փոփոխված Ծրագրով այժմ նախատեսվում է ձեռք բերել մինչև 22 հատ համակարգչային սկաներներ՝ 5800 ԱՄՆ դոլլար ընդհանուր արժեքով, 1 հատ համակարգչային սերվեր՝ 10000 ԱՄՆ դոլլար ընդհանուր արժեքով և համակարգչային ծրագրային փաթեթների մշակման ծառայություններ՝ 169200 ԱՄՆ դոլլար ընդհանուր արժեքով և ստեղծված էլեկտրոնային արդարադատության նոր համակարգի վերաբերյալ սեմինարների կազմակերպման համար ներկայացուցչական, արարողակարգային ծառայություններ՝ շուրջ 2000 ԱՄՆ դոլլար ընդհանուր արժեքով: Այսպիսով, փոփոխված ծրագրի ընդհանուր ծախսերը կազմում են 187000 ԱՄՆ դոլլար:
Հաշվի առնելով, որ Ծրագրի ծախսերի նախահաշվում համապատասխան փոփոխությունները 2017 թվականին իրականացնելու դեպքում մինչև 2017 թվականի  վերջը հնարավոր չէր ավարտին հասցնել վերոնշյալ գնման առարկաների գնման գործընթացները, գնումների վերաբաշխված պլանը ՀՀ ֆինանսների նախարարության հետ սահմանված կարգով համաձայնեցնելով փոփոխված Ծրագրով նախատեսված գնման առարկաների գնման գործընթացները սկսվել են 2017 թվականին՝ <Գնումների մասին> ՀՀ օրենքի 15-րդ հոդվածի 6-րդ մասի 1-ին կետի համաձայն՝ հետագա ֆինանսական միջոցներ հատկացնելու և գնման առակաների մատակարարումն 2018 թվականի ընթացքում իրականացնելու պայմանով՝ համապատասխան ֆինանսական միջոցներ հատկացվելուց հետո:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԻՐԱՎԱԿԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ  « ԴԱՏԱԿԱՆ ԳՈՐԾԵՐԻ ՓԱՍՏԱԹՂԹԵՐԻ ԹՎԱՅՆԱՑՈՒՄ ԵՎ ԷԼԵԿՏՐՈՆԱՅԻՆ ԴԱՏԱՐԱՆՆԵՐԻ ՀԱՄԱԿԱՐԳԻ ՆԵՐԴՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2018 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀՀ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀՀ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության արդարադատության նախարարության «Դատաիրավական ծրագրերի իրականացման գրասենյակ» պետական հիմնարկի  «Դատական գործերի փաստաթղթերի թվայնացում և էլեկտրոնային դատարանների համակարգի ներդրում Հայաստանի Հանրապետությունում» դրամաշնորհային ծրագրի արտաբյուջետային հաշվի միջոցների ծախսման 2018 թվականի նախահաշիվը հաստատելու, ՀՀ 2018 թվականի պետական բյուջեում և ՀՀ կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման ընդունմամբ այլ իրավական ակտերի ընդունում չի նախատեսվում:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԻՐԱՎԱԿԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ  «ԴԱՏԱԿԱՆ ԳՈՐԾԵՐԻ ՓԱՍՏԱԹՂԹԵՐԻ ԹՎԱՅՆԱՑՈՒՄ ԵՎ ԷԼԵԿՏՐՈՆԱՅԻՆ ԴԱՏԱՐԱՆՆԵՐԻ ՀԱՄԱԿԱՐԳԻ ՆԵՐԴՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2018 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀՀ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀՀ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ
«Հայաստանի Հանրապետության արդարադատության նախարարության «Դատաիրավական ծրագրերի իրականացման գրասենյակ» պետական հիմնարկի  «Դատական գործերի փաստաթղթերի թվայնացում և էլեկտրոնային դատարանների համակարգի ներդրում Հայաստանի Հանրապետությունում» դրամաշնորհային ծրագրի արտաբյուջետային հաշվի միջոցների ծախսման 2018 թվականի նախահաշիվը հաստատելու, ՀՀ 2018 թվականի պետական բյուջեում և ՀՀ կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության 2018 թվականի պետական բյուջեում նախատեսվում է եկամուտների ավելացում`   90,319.13 հազ. դրամի և ծախսերի ավելացում` 90,319.13  հազ. դրամի չափով:

ՄԻՋԱԶԳԱՅԻՆ ՊԱՅՄԱՆԱԳՐԵՐՈՎ ՍՏԱՆՁՆԱԾ ՊԱՐՏԱՎՈՐՈՒԹՅՈՒՆՆԵՐԻ ՀԵՏ ՀԱՄԱՊԱՏԱՍԽԱՆՈՒԹՅՈՒՆԸ
Համապատասխանում է Հայաստանի Հանրապետության հետ կնքված միջազգային պայմանագրերով ստանձնած պարտավորություններին:
